
Vendim i Këshillit të Mediave të Shkruara të Kosovës ndaj 

ankesës së Federata e Fudbollit të Kosovës kundër Gazeta Metro 

 

 

Këshilli i Mediave të Shkruara të Kosovës në mbledhjen e tij 

të mbajtur më 31 mars 2022, shqyrtoi ankesën e dërguar nga 

Federata e Fudbollit të Kosovës kundër Gazeta Metro lidhur me 

publikimin e lajmit me titull „Ekskluzive: Si planifikoi Agim 

Ademi të kurdisë lojën e Kombëtares U-21 për bastore”, dhe 

mori këtë 

- Ankesa miratohet. 

 

 

 

 

 

 

 

 



 

 

 

 

                     A R S Y E T I M I 

 

 

 

Ankuesi pretendon që media ka publikuar lajm me titull 

“Ekskluzive: Si planifikoi Agim Ademi të kurdisë lojën e 

Kombëtares U-21 për bastore”. Ankesa pretendon se nuk është 

raportuar e vërteta dhe është shpifur në drejtim të ankueses, 

duke u shkelur Kapitulli II i Kodit të Mediave. Po ashtu palës 

nuk i është dhënë mundësia që të deklarohet sipas kërkesave 

të Kapitullit IV (e drejta për t’u përgjigjur) të Kodit të 

Mediave të Shkruara.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, ankesa miratohet. 

 

Pas shqyrtimit të shkrimit, KMShK gjen se media ka publikuar 

një shkrim në të cilin i referohet një burimi me inicialet NN 

por që nuk paraqet para publikut burime të tjera rrethanore 

që mbështesin deklarimin e NN. Media nuk ka publikuar as 

deklaratat e personave të tjerë të përfshirë në pretendimet 

e medias dhe rrjedhimisht nuk ka përmbushur standardet sipas 

Kodit të Mediave. Andaj në lidhje me pikën e parë, apo 

raportimit të së vërtetës, konstatohet se media nuk ka 

raportuar të vërtetën në mungesë të burimeve të tjera që 

mbështesin shkrimin dhe thëniet nga shkrimi.  

 

Në lidhje me pretendimin se nuk është marrë mendimi i palëve 

të përfshira në shkrim, po ashtu KMShK konstaton se edhe ky 

kapitull i Kodit të Mediave nuk është respektuar, kjo për 

faktin se media para publikut nuk ka paraqitur edhe anën 

tjetër apo deklaratën e palës kryesore të përmendur në shkrim.   

 

 

KMShK vendos si në dispozitiv të këtij vendimi.  

 

Këshilli i Mediave të Shkruara të Kosovës 


